
DITAELO LE DIKELETSO HO MOHLAHLOBUWA   

 
1. Pampiri ena e arotswe DIKAROLO tse THARO, e leng:   

   
 KAROLO YA A: 

KAROLO YA B: 
KAROLO YA C: 

Moqoqo (50) 
Ditema tsa kgokahano tse telele (30) 
Ditema tsa kgokahano tse kgutshwane (20) 

  

 
2. 
 
3. 
 
4 

Araba potso E LE NNGWE KAROLONG E NNGWE le E NNGWE. 
 
Araba dipotso tsohle ka Sesotho. 
 
Qala karolo E NNGWE le E NNGWE leqepheng le LETJHA. 

  

 
5. Karolong e nngwe le e nngwe o tlameha ho etsa moralo wa ho ngola (ka ho 

iketsetsa mmapa wa monahano, daekramo, tjhate, lenane la dintlha tseo o tla 
ngola ka tsona).  Boela o lekole botjha mosebetsi wa hao, ho o lokisa diphoso. 
Moralo wa hao o hlahe PELE ho tema e nngwe le e nngwe. 

  

 
6. Mekgwaritso yohle e totobatswe hantle hore ke mekgwaritso ka ho 

habahanya/seha mola ho tloha hodimo ho ya tlase, NTLE LE nehelano e tlo 
tshwauwa. 

  

 
7. O eletswa ho sebedisa nako ya hao tjena:   

 
 KAROLO YA A: 

KAROLO YA B: 
KAROLO YA C: 

Metsotso e 80  
Metsotso e 40  
Metsotso e 30 

  

 
8. Nomora dikarabo tsa hao feela jwalo kaha dipotso di nomorilwe pampiring ya 

dipotso. 
  

 
9. Ngola sehlooho se loketseng potso eo o e kgethileng.   

 
10. Sehlooho se se ke sa balellwa ha ho balwa palo ya mantswe.   

 
11. Ngola ka mongolo o makgethe, o balehang.   

KAROLO YA A: MOQOQO   

 
POTSO YA 1   

 
Kgetha sehlooho SE LE SENG, mme o ngole moqoqo wa bolelele ba mantswe a 250 
ho isa ho a 300. Ha o kgethile ho ngola ka setshwantsho, o nehe moqoqo wa hao 
sehlooho. Hopola ho etsa moralo, mme o be o boele o lekole moqoqo wa hao botjha ho 
hlaola diphoso. Nov 

  

 
1.1 Pherekano ya tsatsing leo, ke tla e lebala kgale!  [50] 

 
1.2 Boikwetliso ke setlhare sa mmele.  [50] 

 
1.3 Hoja ka mo mamela ha a ne a re ...    [50] 

 
1.4 Mathata a ruta motho bophelo. Na o a dumela?  [50] 

 
1.5 Botle le bobe ba ho phela Afrika Borwa mehleng ya kajeno.  [50] 

 
Ditshwantsho tse latelang di qholotsa mehopolo e itseng maikutlong a hao. Kgetha se 
le seng, o ntano ngola moqoqo ka mohopolo wa sehlooho o qholotswang ke 
setshwantsho. Ngola nomoro ya potso eo o e kgethang (1.6, 1.7 kapa 1.8) mme o 
iqapele sehlooho sa hao. 

  

 
ELA TLHOKO: Ho tlamehile ho ba le kgokahano dipakeng tsa moqoqo wa hao le 

setshwantsho seo o se kgethileng. 
  

 

1.6  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  
 

                                       [Se qotsitswe le ho lokiswa ho tswa ho www.black and white pictures] [50] 

1.7 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  

                                       [Se qotsitswe le ho lokiswa ho tswa ho www.black and white pictures] [50] 
 

1.8 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

  

                                       [Se qotsitswe le ho lokiswa ho tswa ho www.black and white pictures] [50] 
 

MATSHWAO OHLE A KAROLO YA A:  50 

KAROLO YA B: DITEMA TSA KGOKAHANO TSE TELELE   

 
POTSO YA 2   

 
Kgetha mme o ngole tema E LE NNGWE ya bolelele ba mantswe a 120 ho isa ho a 150. 
Hopola ho etsa moralo mme o be o boele o lekole tema ya hao botjha ho hlaola diphoso. 

  

 
2.1 LENGOLO LA SETSWALLE    

    

Rakgadi wa hao o o thusitse haholo ditlhophisong tsa mokete wa letsatsi la hao 
la tswalo. Mo ngolle lengolo la teboho. 

  
 
 
[30] 

 
2.2 TOKOMANE YA BOITSEBISO LE BOIPHIHLELO (CV) HAMMOHO LE 

LENGOLO LA KOPO YA MOSEBETSI 
 

  

 Bala phatlalatso ya sekgeo sa mosebetsi e lateng. 
 

  

 TLOLEWENA COMPLEX 
PHATLALATSO YA SEKGEO SA MOSEBETSI WA HO HLATSWA 

MAKOLOI 
  
Mokopi wa mosebetsi o lokela ho ba le tse latelang: 

 Boiphihlelo ba ho hlatswa makoloi. 

 Lengolo la Materiki.  

 Bokgoni ba ho sebetsa le batho. 

 Bokgoni ba ho sebetsa tlasa kgatello. 

 Tsebo ya dipuo tsa semmuso tse pedi ntle le Sesotho.  

Boikarabelo: 

 Ho fihla ka nako tshebetsong. 

 Ho hlatswa makoloi. 

 Ho hlokomela polokeho ya thepa ya ramosebetsi le ya beng ba makoloi.  

Bakopi ba mosebetsi ona ba ka romella Ditokomane tsa Boitsebiso le 
Boiphihlelo (CV) mmoho le lengolo la kopo ya mosebetsi ho monghadi 
TJ Mokone, diatereseng tse latelang:  
  
Aterese: PO Box 1679 MOFULAFULAPERE 8605 
Mohala:  044 441 8975 
Emeili:    mokone@tlolewenacomplex.com 
Letsatsi la ho qetela la dikopo: 
13 Pudungwana 2024 

  

  
Rethabile Diphapang o bone phatlalatso ya sekgeo sa mosebetsi wa ho 
hlatswa makoloi haufi le lapeng habo. O na le tsebo le boiphihlelo ba tse 
batlehang sekgeong seo sa mosebetsi. Ngola Tokomane ya Boitsebiso le 
Boiphihlelo (CV) ya hae hammoho le lengolo le kopang mosebetsi oo. 

2.3 LENANETABA/AJENDA LE METSOTSO YA KOPANO    

 
O mongodi mokgatlong o hlokomelang maqheku le dikgutsana motseng wa 
heno. Ngola lenanetaba/ajenda le metsotso ya kopano eo le neng le e tshwere. 

  
 
 
[30] 

 
2.4 INTHAVIU         

Mosuwehlooho wa sekolo sa Metsimaphodi o kentse tshebetsong leano la ho 
ruta baithuti Setjhaena e le e nngwe ya dipuo tsa baditjhaba. Baithuti ha ba 
dumellane le qeto eo. Wena jwalo ka moqolotsi wa ditaba koranteng ya 
Buafeela o ile sekolong seo ho ya inthaviuwa mopresidente wa lekgotla la 
tsamaiso ya baithuti malebana le taba ena. Ngola inthaviu eo. 

  
 
 
 
 
 
[30] 

 
MATSHWAO OHLE A KAROLO YA B  30 

KAROLO YA C:  DITEMA TSA KGOKAHANO TSE KGUTSHWANE   

 
POTSO YA 3   

 
Kgetha mme o ngole tema E LE NNGWE ya bolelele ba mantswe a 80 ho isa ho a 100. 
Hopola ho etsa moralo mme o be o boele o lekole tema ya hao botjha ho hlaola diphoso. 

  

 
3.1 PHOUSETARA 

 
Motseng wa heno le tlo tshwara khonsarete ya ho bokella tjhelete eo le tla e 
abela mekgatlo e lwantshang  tlhekefetso ya basadi le bana. Khonsareteng eo, 
le memme seswaswi se tsebahalang haholo Afrika Borwa, David Kau. 
Etsa/ngola phousetara e memelang baahi khonsareteng eo. 

  
 
 
 
 
[20] 

 
3.2 DAYARI 

 
O ile wa hapa tlhodisano e neng e le malebana le papadi ya rakebi.  Moputso 
wa hao e bile leeto la ho ya Fora ho ya shebella papadi ya makgaolakgang 
dipakeng tsa Amabokoboko le New Zealand. Ngola dayari ya matsatsi a 
mararo ao o ileng wa a dula moo naheng ya Fora. 

  
 
 
 
 
[20] 

 
3.3 DITAELO 

 
Ho sa tswa qalwa letsholo la ho ruta baithuti dipapadi tsa Maafrika sekolong sa 
heno. Jwalo ka moetapele wa dipapadi, o kopuwe ho ba ruta papadi ya kgati. 
Ba ngolle ditaelo tsa kamoo e bapalwang kateng. 

  
 
 
 
[20] 

 
MATSHWAO OHLE A KAROLO YA C:  20 
MATSHWAO OHLE A PAMPIRI ENA:  100 

 
 


